
GOUVÈNÈ CUOMO ANONSE DEZYÈM ETAP FINANSMAN POU OGMANTE 

ITILIZAYSON MANJE KI PWODWI O NIVO LOKAL NAN LEKÓL NEW YORK YO 
 

$500,000 dola Disponib pou Ede Distrik Lekòl yo Achte epi Sèvi Pwodwi Eta New 
York ki Fre epi ki Bon Pou Sante 

 
Gouvènè Andrew M. Cuomo te anonse jounen jodi a ke dezyèm etap finansman 
disponib atravè Pwogram Soti nan Fèm Agrikòl ale Lekòl lan (Farm to School Program) 
nan eta a. Pwogram lan ede distrik lekòl yo atravè Eta New York pou yo kapab etabli 
relasyon ki pi fò ak kiltivatè ak pwodwiktè lokal yo, epi ogmante itilizasyon yo de rekòlt 
espesyalize ki kiltive nan peyi an. Pou kontinye ajoute sou siksè 2015 lan, gen 
$500,000 dola sibvansyon ki disponib pou pwojè yo k’ap ede lekòl Kindègadenn pou 
rive nan Klas 12yèm ane yo kapab achte epi sèvi manje ki pwodwi o nivo lokal epi ki 
bon pou sante nan meni lekòl yo.  
 
“Pwogram sa se yon pwogram ganyan-ganyan ki konekte elèv yo ki bezwen manje ki 
bon pou sante, ak pwodwi yo kiltive nan New York yo ki se kèk nan pi bon nan mond 
lan,” se sa Gouvènè Cuomo te deklare. “Mwen ekzòte tout distrik ki kalifye yo pou yo 
patisipe nan pwogram sa, epi ede elèv New York yo reyisi, epi ede fèm New York yo 
pwospere.” 
 
Pwogram Soti nan Fèm Agrikòl ale Lekòl lan gen objektif pou devlope epi ranfòse 
koneksyon yo ant plis pase 700 distrik lekòl yo nan Eta New York, ak fèmye yo nan 
kominote yo an, pou ka devlope ekonomi agrikòl epi pou bay yon pi gwo epi pi divès 
chwa rekòlt espesyalize yo pandan manje midi lekòl yo. Pwogram lan ap chèche tou 
pou edike elèv yo sou rekòlt espesyalize yo ki pwodwi o nivo lokal, epi ogmante 
preferans yo pou opsyon manje sa yo ki bon pou sante yo. Eta New York pwodwi yon 
pakèt varyete rekòlt espesyalize, tankou fwi ak legim, nwa, fwi sèk, fèy ak epis, ki klase 
byen wo nan peyi a an tèm alafwa valè nan pwodiksyon ak nan ekonomi.  
 
Pwojè yo ki kalifye pou finansman sa dwe ogmante kantite ak varyete rekòlt espesyalize 
lokal yo ki prokire pa lekòl/distrik yo pou enklizyon nan pwogram manje lekòl yo. Aplikan 
yo kapab genyen pami yo otorite manje lekòl yo, lekòl ki baze sou chart yo, lekòl non 
pwofi yo, soti nan klas Kindègadenn pou rive nan Klas 12yèm ane, ansanmm avèk lòt 
antite k’ap patisipe nan Pwogram Nasyonal Manje Midi oswa Dejene Lekòl yo, epi/oswa 
k’ap jere Pwogram Sèvis Manje nan Sezon Ete yo, ak Òganizasyon Tribi Endyen yo. 
Tout aplikan yo dwe anrejistre atravè pòtay Pòt Sibvansyon yo isit la. Delè pou aplike 
an se 4:30 p.m. nan dat 5 Oktòb. Pou plis enfòmasyon sou Pwogram Soti nan Fèm 

http://www.agriculture.ny.gov/f2s/
https://grantsgateway.ny.gov/IntelliGrants_NYSGG/module/nysgg/goportal.aspx


Agrikòl ale Lekòl lan, tanpri klike isit la. 
 
Ane pase, sis Pwogram Soti nan Fèm Agrikòl ale Lekòl te rekonpanse, sa ki te 
benefisye 45 distrik lekòl nan Rejyon Lwès New York, Mohawk Valley, Rejyon Capital, 
Rejyon Nò Peyi an, Finger Lakes and Rejyon Sid Tier. Finansman te ede distrik yo 
anboche kowòdonatè lokal ak rejyonal Pwogram Soti nan Fèm Agrikòl ale Lekòl yo, 
achte materyèl ak ekipman ki nesesè pou ogmante kapasite kwizin lekòl lan, ak estaf 
sèvis manje yo pou prepare epi sèvi rekòlt espesyalize ki pwodwi o nivo lokal, epi pou 
kapab fè amelyorasyon enpòtan pou kapab transpòte pi byen ak/oswa konsève rekòlt 
sa yo. W’ap jwenn yon lis pwojè ki te rekonpanse nan ane 2015 lan isit la.  
 
Ruth Pino, ki se Direktè Inisyativ Pwogram Soti nan Fèm Agrikòl ale Lekòl nan 
Adirondack, ak Direktè Sèvis Manje pou Distrik Lekòl Saranac Lake Santral, te 
deklare, “Finansman sa te itil anpil pou pwogram nou an. Li te pèmèt nou anboche yon 
Kowòdinatè Pwogram Soti nan Fèm Agrikòl ale Lekòl lan, ki te pèmèt nou òganize jefò 
nou yo ant tout distrik yo ki nan inisyativ Pwogram Soti nan Fèm Agrikòl ale Lekòl la. Li 
te pèmèt nou tou vanse pi devan ak objektif inisyativ sa yo.”  
 
Richard A. Ball, ki se Komisè Agrikilti Eta, te deklare, “Mwen remèsye Gouvènè an 
pou angajman li nan pwoblèm enpòtan sa ak anvè patnè yo nan agrikilti, ak nan sistèm 
lekòl New York lan pou dedikasyon yo nan asire ke New York ap konekte lekòl li yo ak 
fèmye li yo. Li bon pou kiltivatè ak pwodiktè yo ki ap atenn nouvo mache yo, epi li bon 
pou elèv nou yo ki ap aprann ki kote manje yo soti. Mwen fyè pou mwen wè jiskibò nou 
rive nan distribiye manje fèm agrikòl lokal, ki fre, pou timoun lekòl yo atravè Eta, yon 
kote alafwa.”  

Komisè Sante Doktè Howard Zucker te deklare, “Depi se pou sa ki gen a wè ak bòn 
sante, rekòlt lokal yo se toujou pi bon sous bon jan alimantasyon. Timoun lekòl New 
York yo gen chans pou genyen rekòlt ki pwodwi o nivo lokal nan meni lekòl yo an. Etabli 
patenarya sa ant fèmye nou yo ak lekòl leta yo, se yon bagay ganyan-ganyan pou tout 
moun ki enplike yo, epi yo bay bon prezaj pou yon avni an pi bòn sante.”  

Senatè Patty Ritchie, ki se Prezidan Komite Agrikilti Sena a, te deklare, “Manje 
manje ki fre, nitritif, li enpòtan pou tout moun—epi li enpòtan espesyalman pou timoun 
k’ap grandi yo. Mwen te fyè pou mwen defann finansman pwogram vital sa, epi mwen 
espere wè non sèlman kijan li pral ede jèn yo atravè eta a amelyore sante yo, men tou 
kijan li pral ede favorize endistri agrikòl nou an, menm jan ak elaji mache yo pou fèmye 
New york yo ki travay di anpil.” 
 
Bill Magee, ki se Manm Asanble epi Prezidan Komite Agrikilti Asanble a, te 
deklare, “Mwen apresye enpòtans ansèyman abitid manje bon manje yo ak bon jan 
alimantasyon pou timoun yo, epi mwen aplodi Gouvènè Cuomo poutèt li rekonèt anpil 
avantaj ki genyen yo nan konekte pwodwi fèm ki fre, ki kiltive o nivo lokal, ak pwogram 
manje midi lekòl nou yo. Mwen ankouraje distrik lekòl nou yo pou yo aplike pou 
opòtinite sa pou ka ofri pi bon pwodwi yo ki soti nan fèm New York yo bay timoun lekòl 
New York yo.” 

http://www.agriculture.ny.gov/RFPS.html
https://www.governor.ny.gov/news/governor-cuomo-announces-awards-six-farm-school-programs-across-new-york-state


 
Jim Liebow, ki se Chèf Rezo Nasyonal Soti nan Fèm Agrikòl ale Lekòl nan Eta 
New York lan, epi Direktè Sèvis Manje nan Distrik Lekòl Brockport Santral, te 
deklare, “Yon lòt fwa ankò, Depatman Agrikilti ak Mache Eta New York lan li pare pou 
sipòte jefò Pwogram Soti nan Fèm Agrikòl ale Lekòl lan yo avèk finansman sibvansyon 
yo! Demann Òf yo ane sa pral pèmèt plis distrik lekòl kòmanse oswa kontinye konstwi 
sou Pwogram Soti nan Fèm Agrikòl ale Lekòl yo an. Kounye a se moman pou planifye 
an, donk rasanble ekip ou epi diskite sou kisa ou bezwen pou kenbe mouvman manje 
lokal kontinye devlope nan distrik ou an! Sibvansyon yo se yon bon mwayen pou ede, 
kit se jis nan lekòl/distrik ou an, oswa nan yon distrik ki alantou yo. Sonje, objektif lan se 
pou ogmante kantite oswa divèsite pwodwi yo ke ou ka jwenn sou mache lokal la.”  
 
Mark Bordeau, ki se Direktè Sèvis Manje pou Broome Tioga BOCES, te deklare, 
“Pandan enterè programasyon soti nan fèm agrikòl ale lekòl la ak kontinye ogmante, 
opòtinite sa pou aplike pou lajan sibvansyon yo, se fondasyon ke distrik yo bezwen pou 
kapab lanse pwogram dirab yo ki pa sèlman pozitif sou plan ekonomik, men tou ki gen 
gwo enpak alimantè sou elèv nou yo. Eta New York rich anpil an resous pou distrik lan 
pran avantaj de yo nan devlope epi atenn objektif yo pou pwojè yo an.” 
 
Pwogram Soti nan Fèm Agrikòl ale Lekòl lan te vin posib gras a finansman atravè Bidjè 
FY 2016-2017 Eta New York lan ansanm ak Pwogram Tranch Rekòlt Espesyalize 
Depatman Agrikilti Etazini an, ki te pèmèt New York ofri yon $150,000 dola adisyonèl 
bay aplikan yo ane sa. Li te anonse an premye an 2015 kòm yon rezilta de Kapital 
Gouvènè an pou yon Jounen nan Rochester. Pandan evènman tout jounen an, ofisye 
leta yo te rasanble ak lidè yo ki soti nan Asosiyasyon Apple Eta New York (New York 
Apple Association), Farm Fresh First, Kiltivatè Pòmdetè Empire ak Kiltivatè Legim Eta 
New York yo (Empire Potato Growers and New York State Vegetable Growers), Distrik 
Lekòl Brockport (Brockport School District), ak Sèvis Sipò Lekòl Vil New York yo (New 
York City School Support Services) ki pou ekzamine an premye men nesesite lekòl 
distrik yo ak pwosedi acha yo, ak kijan pou fè li vin pi fasil pou rasanble toulède.  
 
Apwopo Depatman Agrikilti ak Mache yo 
Misyon Depatman Agrikilti ak Mache Eta New York la se pou’l ankouraje yon endistri 
alimantè ak agrikilti konpetitif ki benefisye pwodiktè yo menm jan ak konsomatè yo. 
Depatman an, atravè plizyè pwogram ak divizyon li yo, ap travay pou pwomouvwa 
endistri agrikòl la ak pwodwi klas mondyal li yo, ankouraje bon jesyon anviwònman 
agrikòl, epi prezève pwovizyon alimantè Eta yo ak bèt agrikòl yo pou asire kwasans 
endistri an. 
 
Depatman jere Great New York State Fair, epi administre inisyativ Taste NY la, 
FreshConnect ak nouvo pwogram New York State Grown and Certified programs yo. 
Swiv Depatman sou paj Facebook nou an ak sou Twitter. 

